
Devataganaih Kritam Devaki Stotram

தே³வதாக³ணை: க்ரு’தம் தே³வகீஸ்தோத்ரம்

அத்³ரு’ஷ்டாம் புருஷை:ஸ்த்ரீபி⁴ர்தே³வகீம் தே³வதாக³ணா: ।
விப்⁴ராணாம் வபுஷா விஷ்ணும் துஷ்டுவுஸ்தாமஹர்நிஶம் ॥ 5-2-6॥
தே³வதாக³ணாஊசு: ।
ப்ரக்ரு’திஸ்த்வபரா ஸுக்ஷ்மா ப்³ரஹ்மக³ர்பா⁴ப⁴வ: புரா ।
ததோ வாணீ ஜக³த்³தா⁴துர்வேத³க³ர்பா⁴ஸி ஶோப⁴நே ॥ 5-2-7॥
ஸூர்யஸ்வரூபக³ர்பா⁴ஸி ஸ்ரு’ஷ்டிபூ⁴தா ஸநாதநீ ।
பீ³ஜபூ⁴தா து ஸர்வஸ்ய யஜ்ஞபூ⁴தாப⁴வஸ்த்ரயீ ॥ 5-2-8॥
ப²லக³ர்பா⁴ த்வமேவேஜ்யா வஹ்நிக³ர்பா⁴ ததா²ரணி: ।
அதி³திர்தே³வக³ர்பா⁴ த்வம் தை³த்யக³ர்பா⁴ ததா² தி³தி:॥ 5-2-9॥
ஜ்யோத்ஸ்நா வாஸரக³ர்பா⁴ த்வம் ஜ்ஞாநக³ர்பா⁴ஸி ஸந்நதி: ।
நயக³ர்பா⁴ பரா நீதிர்லஜ்ஜா த்வம் ப்ரஶ்ரயோத்³வஹா ॥ 5-2-10॥
காமக³ர்பா⁴ ததே²ச்சா² த்வம் துஷ்டி:ஸந்தோஷக³ர்பி⁴ணீ ।
மேதா⁴ ச போ³த⁴க³ர்பா⁴ஸி தை⁴ர்யக³ர்போ⁴த்³வஹா த்⁴ரு’தி:॥ 5-2-11॥
க்³ரஹர்க்ஷதாரகாக³ர்பா⁴ த்³யௌரஸ்யாகி²லஹைதுகீ ।
ஏதா விபூ⁴தயோ தே³வி ததா²ந்யாஶ்வ ஸஹஸ்ரஶ:॥ 5-2-12॥
ததா²ஸங்க்²யா ஜக³த்³தா⁴த்ரி ஸாம்ப்ரதம் ஜட²ரே தவ ।
ஸமுத்³ராத்³ரித்³வீபவநபத்தநபூ⁴ஷணா ॥ 5-2-13॥
க்³ராம-க²ர்வட-கை²டாட்⁴யா ஸமஸ்தா ப்ரு’தி²வீ ஶுபே⁴ ।
ஸமஸ்தவஹ்நயோऽம்பா⁴ம்ஸி ஸகலாஶ்வ ஸமீரணா:॥ 5-2-14॥
க்³ரஹர்க்ஷதாரகாசித்ரம் விமாநஶதஸங்குலம் ।
அவகாஶமஶேஷஸ்ய யத்³த³தா³திநப: ⁴ஸ்த²லம் ॥ 5-2-15॥
பூ⁴ர்லோகஶ்வ பு⁴வர்லோக:ஸ்வர்லோகோऽத² மஹர்ஜ்ஜந: ।
தபஶ்வ ப்³ரஹ்மலோகஶ்வ ப்³ரஹ்மாண்ட³மகி²லம் ஶுபே⁴ ॥ 5-2-16॥

தே³வதாக³ணை: க்ரு’தம் தே³வகீஸ்தோத்ரம்

தத³ந்தரே ஸ்தி²தா தே³வா தை³த்யக³ந்த⁴ர்வசாரணா: ।
மஹோரகா³ஸ்தத² யக்ஷா ராக்ஷஸா: ப்ரேதகு³ஹ்யகா:॥ 5-2-17॥
மநுஷ்யா: பஶவஶ்சாந்யே யே ச ஜீவா யஶஸ்விநி ।
தைரந்த:ஸ்தை²ரநந்தோऽஸௌ ஸர்வேஶ:ஸர்வபா⁴வந:॥ 5-2-18॥
ரூபகர்மஸ்வரூபாணி ந பரிச்சே²த³கோ³சரே ।
யஸ்யாகி²லப்ரமாணாநி ஸ விஷ்ணுர்க³ர்ப⁴க³ஸ்தவ ॥ 5-2-19॥
த்வம் ஸ்வாஹா த்வம் ஸ்வதா⁴ வித்³யா ஸுதா⁴ த்வம் ஜ்யோதிரம்ப³ரே ।
த்வம் ஸர்வலோகரக்ஷார்த²மவதீர்ணா மஹீதலே ॥ 5-2-20॥
ப்ரஸீத³ தே³வி ஸர்வஸ்ய ஜக³த: ஶம் ஶுபே⁴ குரு ।
ப்ரீத்யா த்வம் தா⁴ரயேஶாநம் த்⁴ரு’தம் யேநாகி²லம் ஜக³த் ॥ 5-2-21॥
இதி விஷ்ணுபுராணே பஞ்சமபா⁴கே³ த்³விதீயாத்⁴யாயாந்தர்க³தம்

தே³வதாக³ணை: க்ரு’தம் தே³வகீஸ்தோத்ரம் ஸமாப்தம் ।
விஷ்ணுபுராண । அத்⁴யாய 5/2/7-21॥

